
 

Doopsgezinde  Gemeente  
Mid- Fryslân 
 
Liturgy foar de fiering op 6 septimber 2026 
 
Oargel: br. Jacob Anema 
Foargonger: sr. Aeltsje de Groot 
 
Kofje nei de tsjinst: sr. Gâtske Colmer en 
sr. Joukje v/d Meij 
Streaming: sr. Joukje v/d Meij 
 
Wolkom, meidielingen, iepen romte en 
oanstekken kears: br. Harm van der Meer 
 
Sjonge liet 23b: 1,2 en 5 
 
1. De Hear is myn hoeder! 
’k Haw al myn begear. 
’t Is sillich te wêzen 
yn greiden fol gerzen. 
Hy liedt my nei wetters 
sa stil en sa klear. 
 
2. De Hear is myn hoeder! 
Hy wit wa’t ik bin, 
Hy wiist my de paden 
troch sinne en skaden, 
soe ’k falle of wifkje, 
myn help komt fan Him. 
 
5. De Hear is myn hoeder! 
Him hingje ik oan! 
’k Sil altyd ferkeare 
yn ’t hûs fan myn Heare: 
sa draach ik as kroane 
syn leafde aloan.  
 
Bemoediging 
 
Sjonge en bidde: liet 295 
De foargonger sprekt de foarsang út, de 

gemeente beantwurdet sjongend mei it 
refrein 
foargonger:  
Wês hjir oanwêzich, wurd dat ús jûn is. 
Dat ik mei hert en siel Jo hearre mei. 

 
refrein: 
allegearre:  
foargonger:  
1. Wurd dat ús jûn is, God yn ús libben, 
takomst fan frede, wês hjir oanwêzich. 
Mei jo wil barre, jo keninkryk komme, 
sjoch ús, fernear ús, lit ús net falle. 
 
allegearre: Kom mei krêft en wol ús befrije 
 
foargonger:  
2. Dat wy net libje finzen yn leechte. 
Dat wy net falle werom yn it stof. 
Stjoer jo geast en wy wurde werskepen. 
 
allegearre: Kom mei krêft en wol ús befrije  
 
foargonger:  
3. Dat wy Jo hearre, dat wy Jo libje, 
minsken foar minsken, foar allegearre:. 
Dat wy folbringe jo wurd as ús frede. 
Kom mei krêft en wol ús befrije. 
 
allegearre: Kom mei krêft en wol ús befrije  
 
foargonger:  
Wês hjir oanwêzich, wurd dat ús jûn is. 
Dat ik mei hert en siel Jo hearre mei. 
 
allegearre: Kom mei krêft en wol ús befrije  
 
Ynlieding oer it tema:  



“Ik bin de DOAR, de wierheid en  
it libben” 
 
Gebed 
 
Sjonge liet 313: 1, 2 en 5 
 
1. Us wol Gods wurd allinne 
in skat fan wiisheid jaan. 
Haw moed, want jimme kinne 
de reis dêr wol mei dwaan. 
Dat wurd wurdt mear en mear, 
wêr’t ek jim wegen wine, 
in lampe ljocht en klear, 
en elk sil dêryn fine 
it antlit fan de Hear. 
 
2. God iepenet hert en earen, 
dat wy, yn leauwe_oan Him, 
hoe’t oare stimmen beare, 
dochs acht jouwe_op syn stim. 
Gods wurd bringt krêften mei 
om moedich al ús dagen 
te gean de smelle wei 
en stil it krús te dragen 
de Heilân achternei. 
 
5. Jo komme yn ’e mjitte 
dy’t freegje nei jo wil. 
Sjoch hoe’t wy by Jo sitte, 
wy wachtsje_en harkje stil. 
Jou dat jo wurd, o Hear, 
’t wurd fan jo wolbehagen 
net liddich ta Jo keart, 
mar lit it fruchten drage, 
Jo namme alle ear! 
 
Skriftlêzing:  
Johannes 10: 1-10 en Johannes 14: 6 
 
Sjonge liet 835: 1 en 3 
 
1. Jezus, gean ús foar 
en wiis ús it spoar. 
Wy sill’ net ferdwale kinne 

om’t wy altyd by Jo binne. 
Bring ús oan jo hân 
yn it Heitelân. 
 
3. Suchtet hjir ús hert 
ûnder eigen smert; 
of ha wy om oaren pine, 
lit ús dan de treast wer fine: 
yn jo hoed en noed 
komt it ienkear goed. 
 
Skriftlêzing: Deuteronomium 30: 15-20 
 
Sjonge liet 859: 3 en 4 
 
3. Swijend yn de eigen skuld 
binn’ wy bang te moede. 
Jo bewize_ús jo geduld, 
nimme_ús yn jo hoede. 
Wol ús klacht / en de nacht 
fol fan bange fragen 
út ús libben drage. 
 
4. Al ús ûntrou hawwe Jo 
mei jo leafde_oersljochte, 
no’t de glâns fan jo gesicht 
oer ús libben ljochtet. 
Jo gerjocht / skept ús ljocht 
dêr’t wy, Hear, ús wegen 
kieze mei jo segen. 
 
Oertinking 
 
Muzikale oertinking 
 
Sjonge liet 653: 1, 6 en 7 
 
1. Ferburgen Hear dy’t by ús binne, 
út Jo te libjen al den dei, 
Jo kenne en yn wiisheid winne, 
salang’t wy gean ús ierdske wei – 
o Kristus, dy’t yn wrâlds berin 
ús ein betsjutte_en ús begjin! 
 
6. Jo binn’ de hoeder en beminne 



ús as jo skiep, Jo bliuwe_ús nei. 
Jo liede_ús yn in griene finne 
en geane_ús foar, Hear, dei by dei. 
Wa’t Jo aloan foar eagen hâldt, 
sil net ferdwale_yn dizze wrâld. 
 
7. O Kristus, oan ús jûn allinne, 
Jo dy’t yn ivichheid de wei, 
de wierheid en it libben binne, 
sin fan wat wie en komme mei – 
o skink dit himelsk heimenis 
jo tsjerke dy’t op ierde is. 
 
Gebeden, stil gebed, Us Heit  
(neffens ‘Bijbel in gewone taal’) 
 
Us Heit yn ‘e himel, 
lit elkenien jo earje 
Lit jo nije wrâld komme. 
Lit op ierde jo wil dien wurde, 
sa’t dat yn ‘e himel bart. 
Jou ús hjoed it iten dêr’t wij ferlet fan 
hawwe. 
En ferjou ús wat wij ferkeard dien hawwe, 
Want wij hawwe oare minsken harren 
missetten ek ferjûn. 
Help ús om noait tsjin Jo te kiezen. 
En beskermje ús tsjin de macht fan it 
kwea. 
Want Jo binne kening, 
Jo regearje mei grutte macht, 
foar altyd. 
Amen. 
 
Kollekte 
 
Sjonge liet: 416 
 
1. Hear, wês mei ús oant in oare kear, 
wol oant wersjen oer ús weitsje, 
lit gjin kwea ús rigen reitsje. 
Hear, wês mei ús oant in oare kear. 
 
2. Hear, wês mei ús oant in oare kear, 
wol ús mei jo wjukken hoedzje, 

stypje as de stoarmen woedzje. 
Hear, wês mei ús oant in oare kear. 
 
3. Hear, wês mei ús oant in oare kear, 
wol de wegen foar ús sljochtsje, 
ús net nei ús sûnden rjochtsje. 
Hear, wês mei ús oant in oare kear. 
 
4. Hear, wês mei ús oant in oare kear, 
as wy wurch en warleas binne, 
lit ús dan troch Jo oerwinne. 
Hear, wês mei ús oant in oare kear. 
 
 
Seinbea, ôfsletten mei it sjongen fan: 
 
Hear wy freegje no, Jo seine op ús wei. 
Hear wy freegje Jo, wês mei ús eltse dei  
(2x) 
Amen. 
 

Moandei 7 septimber KKB fergadering om 
19.30 oere 
 
 
Nije wike, snein 13 septimber, fiere wij 
‘Broederschapsdag’ tegearre mei de 
gemeente Berltsum yn de fermanje yn 
Berltsum,  
Vermaningstrjitte 3 
Der is nei ôfrin kofjedrinken en in 
middeisbrochje. 
 
De fiering begjint om 9.30 oere!!  


